
 
 

  

 
Thirrja nga data 30.09.2026 deri në datën 09.10.2026 

 

TERMAT E REFERENCES 

 

HULUMTUES MBI TEMEN ‘’PJESËMARRJA E FËMIJËVE NË VENDIMARRJE 

LOKALE’’ 

 

Të dhënat mbi OJQ “Nevo Koncepti” dhe kërkesat për shërbimin e hulumtimit. 

 

Organizata OJQ “NEVO KONCEPTI| 

Objektiva Zhvillimi dhe ofrimi i Hulumtimit në temën “Pjesëmarrja e fëmijëve 

në vendimarrje lokale’’ për anëtarët e Asambleve Komunale të 

Fëmijëve (AKF) në Prizren 

 
 

1. TË DHËNAT MBI ORGANIZATËN 

OJQ “Nevo Koncepti” është organizatë joqeveritare e themeluar më 26 Nëntor 2014. Në 
themelimin e OJQ “Nevo Koncepti” kanë marrë pjesë intelektualë të komunitetit Romë të cilët 
për shumë vite janë angazhuar në forma të ndryshme dhe kanë kontribuar në fuqizimin dhe 
avancimin e pozitës së komunitetit Rom në pjesë të ndryshmtë Kosovës sikurse në Prizren, 
Gjakovë, Ferizaj, Pejë, Rahovec, Fushë Kosovë, Suharekë etj.  
 
OJQ “Nevo Koncepti” bashkëpunon me fëmije, të rinjë dhe familje të komuniteteve Romë, 
Ashkali dhe Egjiptian, me institucionet publike qendrore dhe lokale, organizata të shumta 
vendore dhe ndërkombëtare, media dhe palë tjera me interes. 
  
OJQ Nevo Koncepti nga muaji Tetor të vitit 2025 ka filluar të zbatojë projektin “Qeverisja e të 
Drejtave të Fëmijëve” në Komunën e Prizrenit. Ky projekt synon të fuqizojë pjesëmarrjen e 
fëmijëve në vendimmarrje përmes krijimit dhe funksionalizimit të Asamblesë Komunale të 
Fëmijëve. 
 
Asambleja Komunale e Fëmijëve përbëhet nga 45 anëtarë të zgjedhur nga 13 shkollat e mesme 
të ulëta të komunës së Prizrenit. Në përbërje të saj janë të përfaqësuara komunitetet Rom, 
Shqiptar, Turk, Boshnjak, Ashkali dhe Egjiptian. Gjithashtu, në Asamblenë Komunale të Fëmijëve 
marrin pjesë edhe fëmijët me aftësi të kufizuara, të cilët kontribuojnë dhe angazhohen në 
aktivitetet e ndryshme që organizohen nga anëtarët e saj. 
 
Aktualisht OJQ “Nevo Koncepti” është duke zbatuar 5 projekte në fusha të ndryshme të cilat 
synim themelor kanë fuqizimin dhe përmirësimin e pozitës së komunitetit Romë, Ashkali dhe 
Egjiptian.  
 

2. INFORMATA TË PËRGJITHSHMË RRETH PROJEKTIT  

 

“Qeverisja e të Drejtave të Fëmijëve” është një projekt i implementuar nga OJQ Nevo Koncepti 
në partneritet me Save the Children në Kosovë dhe financuar nga Sida. Qëllimi i projektit është 
avokimi për të drejtat e fëmijëve dhe rritja e pjesëmarrjes së tyre në proceset vendimmarrëse 
në nivel lokal, gjatë hartimit të politikave dhe organizimit të aktiviteteve komunale. 
 



 
 

  

Në kuadër të projektit, është mbështetur krijimi dhe funksionalizimi i Asamblesë së Fëmijëve në 
nivel komunal, e përbërë nga nxënës të 13 shkollave fillore të mesme të ulëta në komunën e 
Prizrenit. 
 
Përveç Prizrenit, projekti zbatohet edhe në komunat e Suharekës, Dragashit dhe Rahovecit, 
duke kontribuar në fuqizimin e zërit të fëmijëve dhe përfshirjen e tyre aktive në vendimmarrje 
në nivel lokal.  
 

Asambleja Komunale e Fëmijëve të Prizrenit është krijuar në vitin 2017 dhe përbëhet nga 43 

Asamblesitë të cilët përfaqësohen nga 13 shkollat. Asambleja ka për qëllim avokimin dhe 

mbrojtjën e të Drejtat të Fëmijëve.  

 
  

3. OBJEKTIVA  

 

Zhvillimi dhe realizimi i një hulumtimi mbi pjesëmarrjen e fëmijëve në proceset e 

vendimmarrjes lokale, me qëllim të vlerësimit të mundësive, praktikave, sfidave dhe ndikimit 

të pjesëmarrjes së tyre në vendimmarrje në nivel lokal. 

 

Përmes këtij hulumtimi synohet të mblidhen dhe analizohen të dhëna mbi nivelin dhe format 

e pjesëmarrjes së fëmijëve, njohuritë e tyre për mekanizmat e pjesëmarrjes, mundësinë për të 

shprehur mendimet dhe propozimet e tyre, si dhe mënyrën se si institucionet lokale i dëgjojnë, 

marrin parasysh dhe u përgjigjen këtyre propozimeve. 

 

Hulumtimi do të fokusohet edhe në gjithëpërfshirjen e pjesëmarrjes, duke analizuar se kush 

merr pjesë, kush mbetet jashtë dhe cilat janë barrierat që kufizojnë pjesëmarrjen e fëmijëve 

nga grupe të ndryshme, përfshirë fëmijët Romë, Ashkali dhe Egjiptianë, fëmijët me aftësi të 

kufizuara dhe fëmijët nga grupe apo komunitete të tjera me më pak mundësi për pjesëmarrje. 

 

Gjithashtu, hulumtimi do të shqyrtojë ndikimin e pjesëmarrjes së fëmijëve, përkatësisht nëse 

mendimet dhe propozimet e tyre kanë ndikuar në vendimmarrje dhe nëse fëmijët kanë marrë 

përgjigje nga institucionet. Kur është e mundur, shembujt e ndikimit do të mbështeten me 

procesverbale, përgjigje institucionale ose dokumente të tjera relevante. 

 

Gjetjet e hulumtimit do të shërbejnë për identifikimin e sfidave, barrierave dhe praktikave 

pozitive, si dhe për formulimin e rekomandimeve konkrete për institucionet lokale, shkollat 

dhe akterët relevantë, me qëllim të forcimit të një pjesëmarrjeje më gjithëpërfshirëse, 

kuptimplotë dhe me ndikim të fëmijëve në proceset vendimmarrëse. 

 

Në procesin e hulumtimit do të promovohet pjesëmarrja aktive e fëmijëve, duke siguruar që 

perspektivat, përvojat dhe nevojat e tyre të reflektohen në gjetjet dhe rekomandimet 

përfundimtare.   

 

 

 

 



 
 

  

 
 

4. PËRVOJAT SHKATHETISITE E NEVOJSHME DHE KUALIFIKIMI  

 Hulumtuesi/ja duhet të ketë aftësitë për të komunikuar me fëmijë, mbledhjen e 

informacioneve rreth hulumtimit dhe njohurinë të nevojshme rreth pjesëmarrjes 

së fëmijëve në vendimarrje lokale.  

 Hulumtuesi/ja duhet të përpiloj materialin hulumtues së bashku me 

Asamblenë Komunal të Fëmijëve.  

 Diplomë pasuniversitare (preferohet niveli Master) në shkencat shoqërore, 

 5-7 vjet përvojë pune si Hulumtues/e, duke përfshirë hartimin e hulumtimeve 

dhe ofrimin e programeve. 

 Shkathtësi të mira komunikimi, organizative, të punës interaktive dhe qasje 

mësimore adaptive dhe dinamike për të siguruar që të mësuarit përshtatet 

nevojave të pjesëmarrësve. 

 Njohuri dhe shkathtësi për të komunikuar dhe punuar me fëmijë dhe të rinj. 

 Kreativ, i/e hapur, motivues dhe që pranon sugjerimet.  

 Të punoj në perputhje me politikat e NVK sa i përket respektimit të të drejtave 

të fëmijëve. 

 Respekton afatet kohore 

 Të jetë fleksibil për tu përshtatur me orarin e përfaqësuesve të Asamblesë 

Komunale të Fëmijëve (AKF), për të caktuar ditën e takimeve.  

 Të nxjer rezultatet përfundimtare të hulumtimit dhe ta përpiloj raportin 

përfundimtar së bashku me Asamblenë e Fëmijëve. 

 Të ketë ekspertizë mbi temën e lartëcekur (kandidatët preferohet të kenë 

qertifikime mbi temën). 

 

 

 

         5    .MASAT PËR MBROJTEN E FËMIJËVE DHE PJESËMARRJEN ETIKE NË HULUMTIM  

 

OJQ Nevo Koncepti është e përkushtuar të sigurojë një mjedis të sigurt dhe mbrojtës për të 

gjithë fëmijët dhe të rriturit në rrezik. Organizata zbaton Politikën për Mbrojtjen e Fëmijëve 

(Child Safeguarding Policy), Politikën për Mbrojtjen nga Shfrytëzimi, Abuzimi dhe 

Ngacmimi Seksual (PSEA/SH), si dhe politikat dhe procedurat e tjera përkatëse të 

safeguarding. 

 

Eksperti/ja i/e angazhuar përmes kësaj thirrjeje, para nënshkrimit të kontratës, do të jetë i/e 

obliguar të: 

 

Respektojë dhe zbatojë të gjitha politikat dhe procedurat e safeguarding të OJQ Nevo 

Koncepti; 

Nënshkruajë Kodin e Mirësjelljes (Code of Conduct); 

Raportojë menjëherë çdo shqetësim, incident ose dyshim lidhur me mbrojtjen e fëmijëve, 

shfrytëzimin, abuzimin ose ngacmimin, në përputhje me procedurat e organizatës; 



 
 

  

Respektojë parimet e pjesëmarrjes së sigurt, vullnetare dhe kuptimplotë të fëmijëve, duke 

përfshirë të drejtën e fëmijës për të mos marrë pjesë ose për t'u tërhequr nga hulumtimi në 

çdo kohë; 

Sigurojë që pjesëmarrja e fëmijëve të bëhet vetëm pas pëlqimit të informuar të 

prindit/kujdestarit dhe pranimit të vetë fëmijës, si dhe të ruhet konfidencialiteti dhe 

privatësia e informacionit të mbledhur. 

 

OJQ Nevo Koncepti rezervon të drejtën të mos angazhojë ose të ndërpresë angazhimin e çdo 

kandidati/eje që nuk pajtohet me ose nuk respekton standardet, politikat dhe procedurat e 

safeguarding të organizatës. 

 

 

         

5. AFATI KOHOR  

  

Puna duhet të filloj nga data 12.10.2026 deri më 06.11.2026 Raporti duhet dorëzuar në 

përfundim të hulumtimit të bashkangjitur si dokument i shtuar. 

 

 

Nr. Faza / Produkti Përshkrimi Ditët e punës* Afati i dorëzimit 

1 Metodologjia dhe 
instrumentet e 
hulumtimit 

Përcaktimi i pyetjeve 
kërkimore, metodave, 
mostrës dhe planit të 
punës; përgatitja e 
instrumenteve dhe 
procedurave për 
pëlqimin, 
konfidencialitetin dhe 
mbrojtjen e të dhënave. 
Dorëzimi për shqyrtim 
dhe miratim. 

2 Tetor 2026 

2 Konsultimi me 
fëmijët dhe pilotimi i 
instrumenteve 

Konsultimi me anëtarët e 
AKF-së për temat dhe 
pyetjet; testimi i 
instrumenteve me një 
grup të vogël fëmijësh 
dhe përshtatja e tyre 
sipas komenteve. 

2 Tetor 2026 

3 Mbledhja dhe 
verifikimi i të 
dhënave 

Mbledhja e të dhënave në 
13 shkolla sipas mostrës 
dhe metodologjisë së 
miratuar; konsultimi me 
akterët institucionalë dhe 
shqyrtimi i dokumenteve 
relevante. Kontrolli i 
plotësisë dhe cilësisë së të 
dhënave. 

3 Tetor 2026 

4 Analiza dhe draft 
raporti 

Analiza e të dhënave dhe 
hartimi i draft raportit, 

2 Tetor – Nëntor 
2026 



 
 

  

duke përfshirë 
metodologjinë, profilin e 
pjesëmarrësve, gjetjet, 
kufizimet, përfundimet 
dhe rekomandimet 
konkrete. 

 Gjithsej   9   
 

 

6. REZULTATET E PRITSHME  

 

Hulumtim i realizuar mbi pjesëmarrjen e fëmijëve në proceset e vendimmarrjes lokale. 

 

Të dhëna dhe informacione të mbledhura dhe të analizuara mbi format, mundësitë dhe 

nivelin e pjesëmarrjes së fëmijëve në vendimmarrje. 

 

Identifikimi i sfidave dhe barrierave që pengojnë pjesëmarrjen e fëmijëve në proceset 

vendimmarrëse në nivel lokal. 

 

Përfshirja e perspektivës së fëmijëve në hulumtim, duke reflektuar përvojat, mendimet, 

nevojat dhe propozimet e tyre. 

 

Identifikimi i praktikave pozitive dhe mekanizmave ekzistues për pjesëmarrjen e fëmijëve në 

vendimmarrjen lokale. 

 

Rekomandime konkrete të zhvilluara për komunat, institucionet, shkollat dhe akterët 

relevantë për përmirësimin dhe fuqizimin e pjesëmarrjes së fëmijëve. 

 

Raport përfundimtar i hulumtimit i përgatitur dhe dorëzuar, i cili përmban metodologjinë, 

gjetjet kryesore, analizën, përfundimet dhe rekomandimet. 

 

 

PROCEDURA E APLIKIMT 

Aplikacionet duhet të dërgohen duke i përfshirë këto dokumente;  

- CV /  Të ketë eksperiencë profesionale në realizim të hulumtimeve dhe të ketë 

eksperience paraprake në punë me fëmijë. 

- Një kopje të elektronike të ndonjë hulumtimi paraprak. 

- Dy (2) referencë 

- Shprehja e interesit  

- Oferten Financiare dhe 

- Dokument i cili deshmon që aplikuesi/ja nuk është nën hetime. 

 

 

Aplikimi duhet të dërgohet jo më larg se data 09.10.2026 në prokurimi@nevokoncepti.org 

